
              Dr Pfannehouer : Schnitzel 05 
Sahleweidli, Gotthäuf-Schmärz 
Dr Carrell schänkt doch Bärn sis Härz 
S wird sicher ou i disem Jahr 
wider öpper Music-Star 
Dr Couchepin blibt Kulturminiischter 
u 's wird jede n'Aabe wider fiischter 

Lue wi di chliine Giele sändele 
wi si hüüfle, loche, wändele 
mit nüüt als Wasser, Sand u Schtolz 
- u bim Mitholz-Tunnel halt mit Holz 
 
BMI 31,7  
Gäng meh lütt si übergwichtig  
Ig als Choch finde das folgerichtig 
Ig muess doch all die fette Sache 
i mir Wirtschaft gliich wi d Wirtschaft mache ! 
 
7-2=(0)5 Promi(ll) 
Eis Glas ? Nümm cüple, chuum meh biere: Wie söll dr Alex da regiere ? 
5 Gmeindrät, 0 punkt 5 Promill  
Mi tünkt, das längt, wüll mehr wär z'viil 
Die 5, die schtellen alls uf d Bei 
u die 2, die schtelle se när hei 
 
Null-füf Promill, das isch nid toll 
Ha bi jedere Kontrolle d Hose voll 
wüll die 5 Liechtbier, wo n'i schlücke 
bim blase gäng uf d Blase trücke 
 
Klotsen=? 
Es Ami-Flugzüüg z Kloten unde 
hett dr kröpfti Nordaaflug nid gfunde 
hett gsuecht u gfluecht, isch g'irrt u gschtrandet 
u z Galmiz im ne n'Acher glandet 
Lue wie globalisiert isch d Wält ! Im Grosse Moos ligt ds grosse Gält 
Z Fribourg heisst's zur gmischte Zone::  
"Ja mier wötte däich in Bellechasse wohne !" 
 
11.11.11'11. 
Am Elfte n'Elft geit d Fasnacht los 
d'SBB kümmeret das nid gross  
Am 12.12. wird si tätig 
Kunschtschtück hei die so Verschpätig 
Meh Zug, meh Trück im Zug, juhee / Meh Dürzug ou im Portmonee 
Paar Züüg gitt's nümme, Bire Nuss / piffpaffpuff und du bisch duss ! 
 

CVP
xy 

E CVP-Hirsch mit sim Horn 
hickst: "Ig wott uf Paris, grad morn! 
Süsch weiss i z'letschtamänt gar nümme, 
warum i CVP söll schtimme"  
 
w.w.w.bern.ow  
Wankdorf-Rase use, nöie ine 
WEF-Demo ine-use-ine 
So macht ou Wasserfall e Sinn: 
Voll drnäbe - gäng no dinn 
Heit dihr gseh, s'isch alls mit "W"/ itz no dr Wyss - när bisch im Chlee 

 
FasNaz=0 
We's üs scho d Schportwuche i d Fasnacht schneit 
u's dr Schi-Naz däwäg schitter geit 
de chönnt die doch cho Fasnacht mache - 
 nei, faltsch, de hätt me nüüt meh z lache 

de muesch vo jedem no vernäh / äs möcht ou hie sis Beschte gäh  
 

SVP=0
0  

D Schtadtbärner S-V-oPposition 



schiesst, logisch, gäg d Fachsschtell Integration 
Wenn Schori so dr Pögg wott gseh  
bruuchts glii e Fachschtell SVP 

D Gschicht vor Schtadtbärner Volkspartei:  
Flaggschiff, Abschiff, Schiff a ds Bei 

Ufem Wankdorfrase wachst kei Chlee 
wüll die dert nume Kunscht wei gseh 
Dr Einstein brummlet: So ne Mief, 
S'isch äbe n'alles relativ. 
 
Z Bärn uf dr Gass geit's positiv 
flippig, geischtriich, kreativ 
tuusig Tschugger demonschtriere 
paar Anti-WEF tüe kontrolliere 

1 Demonschtrant, 3 Polizei / Das isch itz äbe Bärn hoch drei 

100 Tschugger vorem Botschaftsgarte - - - - 
 chöme z'schpät, sogar zum Warte 
 100 Tschugger vorem Botschaftstor 
 und s'chunnt ne n'alls so schpanisch vor 

100 Tschugger göh när hei / wi bim WEF, da hei si frei 
  
Pfannehouer 2004 - - -  
Wär budlet so bim Casino ? / Im Neufäld und i dr Altschtadt oo ? Vorem  
Bundeshuus und - jä verfluecht: Isch das dr Bush, wo Waffe suecht ?? 
- - - 2005 
Bim Loche i dr Chramgass unde 
hei si du prompt dr Richtschtuehl gfunde 
Da seit dr Bush: "Well, es isch gnue, 
tüet das sofort wider zue !" 
 
01=044 
D Zürcher gseh eifach nie gnue 
no bir Telefon-Vorwahl gänds äin druuf ue 
O dr Unique Airport chunnt eim vor 
wi dr Flugplatz Nömber fourty four  
 
69 
Mir z Bärn si nid gäng hindedrii 
Ir Sexualkund si mer schtiif drbii  
wüll üsi Ching glii - we mir wei - 
ir Dritte scho Französisch chöi 
 Elle veut le, il veut tu / me je t'aime moi non plus  
 
Hund-ert 96 
Hunde-Händy si hütt in 
si modisch hip und hei e Sinn 
Wenn Daisy ou so eis hätt gha 
Wär Mosi vilecht ou no da                (Merci Fabienne für d'Idee !) 
 
Dr Pfannehouer  
 
Die  
literarische 
Flugschneise 
2005 
 
D Swiss isch 
wie ne Zibele: 
'S gitt Träne, we 's  
tuesch schibele 
we d' se hültschisch  
für zum Chärne z cho 
hett si lengscht  
dr Blindflug gnoh 
 
D Swiss tuet wi uf 'me  



schlächte Trip: 
Hebt schtändig ab  
und isch nie hip 
Swiss und Swiss-Ski  
hei gmeinsam viil:    
Gäng am Schtart  
und nie am Ziil 
Hesch ke  
Schlämperlig parat 
seisch Swissair/ 
Swiss-Verwaltigsrat 
 
Der Swiss muesch  
hälfe ohni Gfluech 
Si macht e Guiness- 
Buech-Versuech 
si möcht sech dört  
e Platz erschtritte 
als tüürschti Liich  
vo allne Zitte 
 
Was mer a däm  
Gäg nid gfallt: 
Die, wo ne wei,  
hei ne nid zahlt ! 
Danke 
 
Zwöi schnusig chliini Zömbeli 
Chääre wäge Bömbeli: 
Ig liebe Bueb, du böse Ma 
Du die Bombe nid darf ha ! 
 
Dr strategisch Usschuss vo dr Aerde 
Fragt: Was söll in Korea wärde ? 
Vo de Oekonome isch en Antwort cho: 
Dr Wältmarkt reglet das de scho  
 


